ԱՄՓՈՓԱԹԵՐԹ
«ՀԱՅՏԱՐԱՐԱՏՈՒԻ ԴԻՄՈՒՄԻ ՀԻՄԱՆ ՎՐԱ ՄԱՔՍԱՅԻՆ ՄԱՐՄԻՆՆԵՐԻ ԹՈՒՅԼՏՎՈՒԹՅԱՄԲ ԱՊՐԱՆՔՆԵՐԻ ԲԱՑԹՈՂՈՒՄՆ ԱՌԱՆՑ ԱՐԳԵԼՔՆԵՐԻ ԵՎ ՍԱՀՄԱՆԱՓԱԿՈՒՄՆԵՐԻ ՊԱՀՊԱՆՈՒՄԸ ՀԱՎԱՍՏՈՂ ՓԱՍՏԱԹՂԹԵՐԻ ԱՌԿԱՅՈՒԹՅԱՆ ԻՐԱԿԱՆԱՑՆԵԼՈՒ ԴԵՊՔԵՐ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1․ Հայաստանի Հանրապետության էկոնոմիկայի նախարարություն
	28․06․2023թ․


	
	01/12232-2023

	Առաջարկում ենք ներառել նաև Եվրասիական տնտեսական հանձնաժողովի խորհրդի 2012 թվականի հուլիսի 20-ի N 59 որոշմամբ հաստատված «Քսանյութերին, յուղերին և հատուկ հեղուկներին ներկայացվող պահանջների մասին» (ՄՄ ՏԿ 030/2012) Մաքսային միության տեխնիկական կանոնակարգը և Եվրասիական տնտեսական հանձնաժողովի խորհրդի 2016 թվականի օգոստոսի 9-ի N 68 որոշմամբ հաստատված «Որպես վառելիք օգտագործելու համար նախատեսված հեղուկացված ածխաջրածնային գազերին ներկայացվող պահանջներ» (ԵԱՏՄ ՏԿ 036/2016) Մաքսային միության տեխնիկական կանոնակարգը:
	Ընդունվել է ի գիտություն։
Տեխնիկական կարգավորմանն առնչվող դրույթները հանվել են նախագծից։


	2․ Հայաստանի Հանրապետության ֆինանսների նախարարություն
	29.06.2023թ

	
	01/2-1/12679-2023

	Նախագծով առաջարկվում է սահմանել, որ տարերային աղետների, բնական և տեխնածին բնույթի արտակարգ իրավիճակների հետևանքների վերացման համար անհրաժեշտ ապրանքների տեղափոխման դեպքերում մաքսային մարմինների կողմից Եվրասիական տնտեսական միության անդամ չհանդիսացող պետություններից Հայաստանի Հանրապետության տարածք ներմուծվող ապրանքների բացթողումը թույլատրվում է առանց նշված ապրանքների համար Եվրասիական տնտեսական միության տեխնիկական կանոնակարգերին համապատասխանության գնահատման վերաբերյալ փաստաթղթերի՝ մաքսային մարմիններին ներկայացման, բացառությամբ Մաքսային միության հանձնաժողովի 2011 թվականի հոկտեմբերի 18-ի թիվ 826 որոշմամբ հաստատված «Ավտոմոբիլային և ավիացիոն բենզինին, դիզելային և նավերի համար նախատեսված վառելիքին, ռեակտիվ շարժիչների համար նախատեսված վառելիքին և մազութին ներկայացվող պահանջների մասին» (ՄՄ ՏԿ 013/2011) Մաքսային միության տեխնիկական կանոնակարգի։
Հաշվի առնելով վերոգրյալը՝ Նախագծի վերաբերյալ դիտողություններ և առաջարկություններ չեն ներկայացվել։
	Ընդունվել է ի գիտություն։

	3. Հայաստանի Հանրապետության բարձր տեխնոլոգիական արդյունաբերության նախարարություն
	01.08.2023թ.

	
	01/17․2/7354-2023

	Առաջարկություններ և դիտողություններ չկան։
	Ընդունվել է ի գիտություն։


	4. Հայաստանի Հանրապետության առողջապահության նախարարություն
	25.07.2023թ.

	
	ԱԱ/22.2/17123-2023

	Առաջարկություններ և դիտողություններ չկան։
	Ընդունվել է ի գիտություն։

	5․ Հայաստանի Հանրապետության տարածքային կառավարման և ենթակառուցվածքների նախարարություն
	28.07.2023թ.

	
	ԳՍ/25.1/22722-2023

	Առարկություններ և առաջարկություններ չկան։

	Ընդունվել է ի գիտություն։


	6․ Հայաստանի Հանրապետության կրթության, գիտության, մշակույթի և սպորտի 
նախարարություն
	28.07.2023թ.

	
	01/20.1/19561-2023

	Նախագծի վերնագիրը չի համապատասխանում բովանդակությանը՝ համաձայն Նորմատիվ իրավական ակտերի մասին օրենքի 12-րդ հոդվածի 1-ին մասի: Միաժամանակ տեղեկացնում եմ, որ գրությամբ նշված դեպքերի վերաբերյալ տեղեկատվություն ՀՀ կրթության, գիտության, մշակույթի և սպորտի նախարարությունում առկա չէ:
	Ընդունվել է ի գիտություն։ Նախագծի վերնագրի և բովանդակության միջև հակասություններ առկա չեն։

	7. Հայաստանի Հանրապետության պաշտպանության նախարարություն
	25.07.2023թ.

	
	ՊՆ/510/4470-2023

	Առաջարկում ենք նախագծի 1-ին կետում «մաքսային մարմինների կողմից» բառերը տեղադրել «բացթողումը» բառից հետո, իսկ «փաստաթղթերի՝ մաքսային մարմիններին ներկայացման,» բառերը փոխարինել «փաստաթղթերը մաքսային մարմիններին ներկայացնելու՝» բառերով:	
	Ինչ վերաբերում է ապրանքների բացթողումն առանց համապատասխան փաստաթղթերի իրականացնելու դեպքերին, ապա հայտնում եմ, որ ռազմական արտադրանքի ներմուծման և արտահանման լիցենզավորման կարգը հաստատող ՀՀ կառավարության 12.11.2009թ. N 1308-Ն որոշման 2-րդ հավելվածի 16-րդ պահանջների համաձայն՝ լիցենզավորված անձը ռազմական նշանակության արտադրանքի ներմուծում և (կամ) արտահանում իրականացնելու համար պարտավոր է այդ ժամկետից առնվազն 15 աշխատանքային օր առաջ գրավոր դիմել լիցենզավորող մարմին (Պաշտպանության նախարարություն)՝ ներմուծման և (կամ) արտահանման համապատասխանության եզրակացություն ստանալու համար: Այսինքն՝ ռազմական նշանակության արտադրանքի ներմուծման և (կամ) արտահանման դեպքում բացթողնման ժամանակ պարտադիր է համապատասխան լիցենզիայի և եզրակացության առկայությունը։	
	Ընդունվել է, կատարվել են փոփոխություններ։




Ընդունվել է ի գիտություն։ 

	8․ Հայաստանի Հանրապետության ներքին գործերի նախարարություն
	28.07.2023թ

	
	43/21/92252-23

	Առարկություններ և առաջարկություններ չկան։
	Ընդունվել է ի գիտություն։ 

	9․Հայաստանի Հանրապետության ազգային անվտանգության ծառայություն
	28․07.2023թ.

	
	11/1142

	ՀՀ ազգային անվտանգության ծառայության տնօրենի 2015 թվականի մարտի 11-ի N 2-Ն և նոյեմբերի 30-ի N 8-Ն հրամանների համաձայն ՀՀ ազգային անվտանգության ծառայության կողմից տրվող լիցենզիաների և եզրակացությունների (թույլատրման փաստաթղթեր)  հիման վրա ներմուծվող ապրանքների բացթողումն անհրաժեշտ է իրականացնել միայն լիցենզիաների և եզրակացությունների (թույլատրման փաստաթղթեր) առկայության դեպքում՝ բացառելով դրանց բացթողումն առանց համապատասխան փաստաթղթերի։
	Ընդունվել է ի գիտություն։ 

	10․ Հայաստանի Հանրապետության սննդամթերքի անվտանգության տեսչական մարմին
	25.07.2023թ.

	
	/09.1/9735-2023

	Եվրասիական տնտեսական միության մաքսային տարածքում համապատասխանության մասով պարտադիր գնահատման ենթակա արտադրանքը Եվրասիական տնտեսական միության տարածք ներմուծելու կարգը (այսուհետ՝ Կարգ) հաստատված է Եվրասիական տնտեսական հանձնաժողովի խորհրդի 2021 թվականի նոյեմբերի 12-ի N 130 որոշմամբ, իսկ Կարգի 6-րդ կետով սահմանված է այն դեպքերը, որի դեպքում ներմուծվող (ներմուծված) արտադրանքի համար տեխնիկական կանոնակարգման միջոցների պահպանման հաստատում չի պահանջվում։ Միաժամանակ հայտնում եմ, որ Հայաստանի Հանրապետության սննդամթերքի անվտանգության տեսչական մարմինը սահմանային պետական վերահսկողության շրջանակներում ներմուծման թույլատվական փաստաթուղթ է տալիս իր ենթահսկման այն բեռներին, որոնք ենթարկվել են համապատասխանության գնահատման։
Ելնելով վերոգրյալից առաջարկում եմ, Հայաստանի Հանրապետության կառավարության որոշման նախագիծը մշակելու ժամանակ առաջնորդվել Կարգի դրույթներով։
	Նախագծով նախատեսվող նորմերը չեն առնչվում Եվրասիական տնտեսական հանձնաժողովի խորհրդի 2021 թվականի նոյեմբերի 12-ի N 130 որոշմամբ սահմանված դեպքերի հետ, այլ վերաբերում են ազգային օրենսդրությանը վերապահված կարգավորումներին։ Մասնավորապես, Եվրասիական տնտեսական հանձնաժողովի խորհրդի 12.11.2021թ. N 130 որոշմամբ սահմանված են այն դեպքերը, երբ տեխնիկական կանոնակարգերին համապատասխանության վերաբերյալ փաստաթղթերը չեն պահանջվում, մինչդեռ նախագծով նախատեսվող նորմերը չեն առնչվում Եվրասիական տնտեսական հանձնաժողովի խորհրդի 2021 թվականի նոյեմբերի 12-ի N 130 որոշմամբ սահմանված դեպքերին, այլ վերաբերում են արգելքների և սահմանափակումների պահպանվածությունը հաստատող փաստաթղթերի՝ մաքսային մարմիններին ներկայացմանը՝ ապրանքների բացթողումից հետո 1 ամսվա ընթացքում՝ «Մաքսային կարգավորման մասին» օրենքի 7-րդ հոդվածի հիման վրա։ Այդուհանդերձ, նախագծից տեխնիկական կարգավորմանն առնչող նորմերը հանվել են։

	11․Հայաստանի Հանրապետության միջուկային անվտանգության կարգավորման 
կոմիտե
	25.07.2023թ.

	
	01/310/1006-2023

	ՀՀ միջուկային անվտանգության կարգավորման կոմիտեն հաշվի առնելով բժշկական նպատակներով ներմուծվող կարճ ապրող ռադիոիզոտոպների օգտագործման ժամկետի սահմանափակումները, բարձր ակտիվությամբ ռադիոակտիվ նյութերի պահեստավորման և պահպանման խնդիրները, առաջարկում է դիտարկել ստորև ներկայացված մաքսային ընթացակարգով ձևակերպվող ապրանքների ներմուծման դեպքերը՝ «Մաքսային կարգավորման մասին» օրենքի 7-րդ հոդվածի 3-րդ մասի համաձայն Հայաստանի Հանրապետության կառավարության կողմից սահմանման նպատակով, որը կթույլատրի արգելքների և սահմանափակումների պահպանվածությունը հաստատող փաստաթղթերի ներկայացումը՝ ապրանքների բացթողումից հետո ոչ ուշ, քան մեկ ամսվա ընթացքում, ինչպես նաև Եվրասիական տնտեսական միության մաքսային օրենսգրքի 126-րդ հոդվածի 3-րդ կետով սահմանված պահանջներն ապահովելու պայմանով․
•	ախտորոշման կամ գիտահետազոտական նպատակներով օգտագործման համար ռադիոդեղորայքային պատրաստուկների, ռադիոիմունոլոգիական անալիզների հավաքածուների, 
•	մինչև 100 օր կիսատրոհման պարբերությամբ իոնացնող ճառագայթման ռադիոիզոտոպային բաց աղբյուրների,
•	1-ին և 2-րդ դասի (բարձր ակտիվությամբ) ռադիոակտիվ նյութերի։ 
Սակայն, ավելի հստակ դիրքորոշման համար անհրաժեշտ է ունենալ այն ապրանքների ցանկը, որոնց համար գործում է ներմուծման մասով սահմանափակումներ՝ կապված այդ ապրանքների անվտանգության ստուգման հետ՝ համաձայն Եվրասիական տնտեսական միության մաքսային օրենսգրքի 126-րդ հոդվածի 3-րդ կետի (արգելվում է պայմանական բաց թողնված ապրանքների փոխանցումը երրորդ անձանց, այդ թվում՝ դրանց վաճառքի կամ այլ եղանակով օտարման միջոցով, իսկ այն դեպքերում, երբ նշված ապրանքների՝ Եվրասիական տնտեսական միության մաքսային տարածք ներմուծման մասով սահմանափակումները սահմանված են՝ կապված այդ ապրանքների անվտանգության ստուգման հետ, ապա արգելվում է նաև ցանկացած ձևով դրանց օգտագործումը (շահագործումը, սպառումը))։
	Ընդունվել է, նախագիծը լրամշակվել է։

	12․ Հայաստանի Հանրապետության շրջակա միջավայրի նախարարություն
	08.08.2023թ

	
	1/ԿԽ/11342-2023

	Առաջարկում ենք նախագծի 1-ին կետում ««Մաքսային կարգավորման մասին» օրենքի 7-րդ հոդվածի 3-րդ մասին համապատասխան» բառերը փոխարինել ««Մաքսային կարգավորման մասին» օրենքի 7-րդ հոդվածի 3-րդ մասով սահմանված կարգով» բառերով։
	Ընդունվել է, նախագիծը լրամշակվել է։

	13․ Հայաստանի Հանրապետության արդարադատության նախարարություն
	28.08.2023թ

	
	/27.2/38780-2023

	Նկատի ունենալով, որ «Հայտարարատուի դիմումի հիման վրա մաքսային մարմինների թույլտվությամբ ապրանքների բացթողումն առանց արգելքների և սահմանափակումների պահպանումը հավաստող փաստաթղթերի առկայության իրականացնելու դեպքեր սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետով նախատեսվում է ուժը կորցրած ճանաչել ՀՀ կառավարության 2022 թվականի սեպտեմբերի 16-ի N 1427-Ն որոշումը, ուստի անհրաժեշտ է այն արտացոլել նաև Նախագծի վերնագրում՝ հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջները, իսկ Նախագծի նախաբանում հղում կատարել նաև «Նորմատիվ իրավական ակտերի մասին» օրենքի 37-րդ հոդվածին:
	Ընդունվել է ի գիտություն։ Նախագծից ուժը կորցրած ճանաչելու մասին դրույթը հանվել է։

	14. Հայաստանի Հանրապետության էկոնոմիկայի նախարարություն
	28․08․2023թ.

	
	01/13993-2023

	ԵՏՀ Խորհրդի «Եվրասիական տնտեսական միության մաքսային տարածքում համապատասխանության մասով պարտադիր գնահատման ենթակա արտադրանքը Եվրասիական տնտեսական միության տարածք ներմուծելու կարգի մասին» 12.11.2021թ. N 130 որոշմամբ (այսուհետ՝ Որոշում) հաստատված կարգի 6-րդ կետի թ) ենթակետի համաձայն տեխնիկական կանոնակարգման օբյեկտ հանդիսացող արտադրանքի տեխնիկական կանոնակարգման միջոցների պահպանման հաստատում չի պահանջվում ներմուծվող (ներմուծված) արտադրանքի համար այն դեպքում, եթե դա այն ապրանքներն են, «որոնք անհրաժեշտ են տարերային աղետների, բնական և տեխնածին բնույթի արտակարգ իրավիճակների հետևանքները վերացնելու համար, ինչը հաստատվում է անդամ պետության՝ արտակարգ իրավիճակների ոլորտում լիազորված մարմնի կողմից մաքսային մարմին գրավոր հաստատում ներկայացնելով այն մասին, որ ներմուծվող ապրանքները նախատեսված են նշված նպատակների համար.»։
Այս համատեքստում, Որոշմամբ հաստատված են և սպառիչ թվարկված են բոլոր այն դեպքերը, որոնց համար մաքսային մարմիններին պետք է ներկայացվեն կամ չներկայացվեն տեխնիկական կանոնակարգման օբյեկտ հանդիսացող արտադրանքի ներմուծման համար համապատասխանության գնահատման փաստաթղթեր։ Որոշումը և ոլորտը կարգավորող որևէ այլ իրավական ակտ չի նախատեսում անդամ պետությունների ազգային օրենսդրությամբ այլ դեպքերի (ներառյալ՝ բացառությունների) սահմանում, այդ թվում՝ կառավարության կողմից նման իրավական ակտի ընդունում։
Այս համատեքստում «Մաքսային կարգավորման մասին» օրենքի 7-րդ հոդվածի 3-րդ մասի կարգավորումը, այն է՝ կառավարությունը կարող է թույլատրել առանց համապատասխանության գնահատման փաստաթղթերի ներկայացման ներմուծման դեպքերի սահմանում, իրավական առումով հակասում է վերը նշված ԵՏՀ Խորհրդի որոշմանը։ Տվյալ դեպքում ԵՏՀ պայմանագրով ամրագրված է պահանջ առ այն, որ ԵԱՏՄ տեխնիկական կանոնակարգերը կատարման համար պարտադիր են բոլոր անդամ պետությունների համար և ունեն ուղիղ կիրառություն բոլոր անդամ պետություններում։ Հենց տեխնիկական կանոնակարգերում սահմանված է արգելք առանց համապատասխանության գնահատման փաստաթղթերի տեխնիկական կանոնակարգման օբյեկտ հանդիսացող արտադրանքի ներմուծման/շրջանառության համար։ Սահմանադրության և «Միջազգային պայմանագրերի մասին» օրենքի համաձայն ՀՀ օրենքների նորմերի և միջազգային դիտարկվող ԵԱՏՄ նորմերի միջև հակասության դեպքում գերակայող են միջազգային պայմանագրերով սահմանված նորմերը:
Սա նշանակում է, որ ներկայացված նախագիծը ոչ իրավաչափ է և անընդունելի է ԵԱՏՄ ոլորտը կարգավորող օրենսդրությանը հակասելու հիմնավորմամբ։
Հարկ է նշել, որ Նախագծի հիմնավորման մեջ բացակայում են Որոշման ընդունման արդյունքում տնտեսության համար և առավելապես գործարար միջավայրի աջակցությանը միտված՝ դրա արդյունավետությունը հիմնավորող ցուցանիշներ, ինչպես նաև հիմնավորումը, թե ինչից ելնելով է բացառություն սահմանվել ԵԱՏՄ թվով 52 տեխնիկական կանոնակարգերից Մաքսային միության հանձնաժողովի 2011 թվականի հոկտեմբերի 18-ի N 826 որոշմամբ հաստատված «Ավտոմոբիլային և ավիացիոն բենզինին, դիզելային և նավերի համար նախատեսված վառելիքին, ռեակտիվ շարժիչների համար նախատեսված վառելիքին և մազութին ներկայացվող պահանջների մասին» (ՄՄ ՏԿ 013/2011) Մաքսային միության տեխնիկական կանոնակարգի համար։
Հաշվի առնելով վերոգրյալը՝ հայտնում ենք, որ ներկայացված նախագիծը ոչ իրավաչափ է և անընդունելի է ԵՏՀ օրենսդրական պահանջներին հակասելու հիմնավորմամբ։ 
Ինչ վերաբերում է Նախագծի 2-րդ կետով սահմանված կարգավորմանը, որի համաձայն նախատեսվում է ուժը կորցրած ճանաչել ՀՀ կառավարության 2022 թվականի սեպտեմբերի 16-ի N 1427-Ն որոշումը, տեղեկացնում ենք, որ դրա ոչ իրավաչափ լինելու, դրա ուժը կորցրած ճանաչելու անհրաժեշտության վերաբերյալ Նախարարությունը պաշտոնական գրություններով նախկինում ներկայացրել է իր դիրքորոշումը։
	[bookmark: _GoBack]Եվրասիական տնտեսական հանձնաժողովի խորհրդի 12.11.2021թ. N 130 որոշմամբ սահմանված են այն դեպքերը, երբ տեխնիկական կանոնակարգերին համապատասխանության վերաբերյալ փաստաթղթերը չեն պահանջվում, մինչդեռ նախագծով նախատեսվող նորմերը չեն առնչվում Եվրասիական տնտեսական հանձնաժողովի խորհրդի 2021 թվականի նոյեմբերի 12-ի N 130 որոշմամբ սահմանված դեպքերին, այլ վերաբերում են արգելքների և սահմանափակումների պահպանվածությունը հաստատող փաստաթղթերի՝ մաքսային մարմիններին ներկայացմանը՝ ապրանքների բացթողումից հետո 1 ամսվա ընթացքում՝ «Մաքսային կարգավորման մասին» օրենքի 7-րդ հոդվածի հիման վրա։
Ինչ վերաբերում է «Մաքսային կարգավորման մասին» օրենքի 7-րդ հոդվածի 3-րդ մասով սահմանված կարգավորմանը, ապա վերջինիս հիմքը ոչ թե ԵՏՀ խորհրդի վկայակոչված որոշումն է, այլ «Եվրասիական տնտեսական միության մաքսային օրենսգրքի մասին» 11․04․2017թ պայմանագրի առաջին հավելվածով հաստատված՝ Եվրասիական տնտեսական միության մաքսային օրենսգրքի 118-րդ հոդվածի 1-ին կետի 1-ին ենթակետը և 126-րդ հոդվածի 1-ին կետի 2-րդ ենթակետը, որոնցով նախատեսված է արգելքների և սահմանափակումների պահպանվածությունը հաստատող փաստաթղթերի՝ ապրանքների բացթողումից հետո ներկայացման հնարավորություն՝ Եվրասիական տնտեսական միության անդամ պետությունների ազգային օրենսդրությամբ սահմանված դեպքերում։
Հաշվի առնելով վերոգրյալը նախագծով կարգավորվող դրույթների և Եվրասիական տնտեսական միության օրենսդրության միջև հակասություններ առկա չեն, ավելին՝ նախագծով նախատեսված դրույթներն ուղղված են հենց Եվրասիական տնտեսական միության օրենսդրությամբ սահմանված նորմերի կիրարկմանը։
Ինչ վերաբերում է ՀՀ կառավարության 2022 թվականի սեպտեմբերի 16-ի N 1427-Ն որոշմանը, ապա հայտնում ենք, որ վերջինիս իրավական հիմքը Եվրասիական տնտեսական միության մաքսային օրենսգրքի 118-րդ հոդվածի 1-ին կետի 1-ին ենթակետն է, հետևաբար նշված որոշման իրավաչափության հետ կապված ևս խնդիրներ առկա չեն։ Միաժամանակ, նշված որոշման ընդունման համար հիմք է հանդիսացել այն, որ նշված որոշման ընդունման փուլում ՀՀ էկոնոմիկայի նախարարության կողմից չի ներկայացվել այն կազմակերպությունների վերաբերյալ տեղեկատվություն, որոնք լիազորված են և պատրաստ են իրականացնել տեխնիկական կանոնակարգման ենթակա բոլոր ապրանքների մասով տեխնիկական կանոնակարգերին համապատասխանության գնահատման գործընթացները։
Այդուհանդերձ, նախագծից տեխնիկական կարգավորմանն առնչող նորմերը հանվել են։



